
КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
Коми Республикаса нормативнӧй инӧда акт балаяслысь

ладмӧдан тӧдчӧмсӧ донъялӧм йылысь, кутшӧмъяс йитчӧны асшӧр уджалӧмкӧд да (либӧ) инвестиция уджкӧд, Коми Республикаса Веськӧдлан котырлӧн, Коми Республикаса олӧмӧ пӧртысь власьт органъяслӧн нормативнӧй инӧда актъяс серти экспертиза йылысь, кутшӧмъяс йитчӧны асшӧр уджалӧмкӧд да (либӧ) инвестиция уджкӧд, да Коми Республикаса Веськӧдлан котырлысь ӧткымын шуӧм

вынтӧмӧн лыддьӧм йылысь
Коми Республикаса нормативнӧй инӧда акт балаяслысь ладмӧдан тӧдчӧмсӧ донъялӧм могысь, кутшӧмъяс йитчӧны асшӧр уджалӧмкӧд да (либӧ) инвестиция уджкӧд, Коми Республикаса Веськӧдлан котырлӧн, Коми Республикаса олӧмӧ пӧртысь власьт органъяслӧн нормативнӧй инӧда актъяс серти экспертиза нуӧдӧм могысь, кутшӧмъяс йитчӧны асшӧр уджалӧмкӧд да (либӧ) инвестиция уджкӧд, Коми Республикаса Веськӧдлан котыр шуис: 
1. Вынсьӧдны:

1) Коми Республикаса нормативнӧй инӧда акт балаяслысь, кутшӧмъясӧс дасьтӧны Коми Республикаса олӧмӧ пӧртысь власьт тэчасын органъяс да кутшӧмъяс йитчӧны асшӧр уджалӧмкӧд да (либӧ) инвестиция уджкӧд, ладмӧдан тӧдчӧм донъялӧмсӧ нуӧдан пӧрадок 1 №-а содтӧд серти;

2) Коми Республикаса Веськӧдлан котырлӧн, Коми Республикаса олӧмӧ пӧртысь власьт органъяслӧн нормативнӧй инӧда актъяс серти, кутшӧмъяс йитчӧны асшӧр уджалӧмкӧд да (либӧ) инвестиция уджкӧд, экспертиза нуӧдан пӧрадок 2 №-а содтӧд серти.

2. Сетны Коми Республикаса олӧмӧ пӧртысь власьт органъяслы асшӧр уджалӧм да (либӧ) инвестиция уджкӧд йитчӧм Коми Республикаса нормативнӧй инӧда акт балаяслысь ладмӧдан тӧдчӧмсӧ донъялӧм серти торъя уджмогъяс.

3. Индыны Коми Республикаса экономика министерствоӧс Коми Республикаса олӧмӧ пӧртысь уполномочитӧм органӧн:

1) Коми Республикаын ладмӧдан тӧдчӧм донъялӧмсӧ пыртӧм серти, сы лыдын асшӧр уджалӧмкӧд да (либӧ) инвестиция уджкӧд йитчӧм Коми Республикаса нормативнӧй инӧда акт балаяслысь ладмӧдан тӧдчӧмсӧ донъялӧм йылысь, Коми Республикаса Веськӧдлан котырлӧн, Коми Республикаса олӧмӧ пӧртысь власьт органъяслӧн нормативнӧй инӧда актъяс серти, кутшӧмъяс йитчӧны асшӧр уджалӧмкӧд да (либӧ) инвестиция уджкӧд, экспертиза нуӧдӧм йылысь юалӧмъяс кузя Коми Республикаса олӧмӧ пӧртысь власьт органъяслысь удж ладмӧдӧм серти, юӧр да методика боксянь найӧс могмӧдӧм серти;

2) асшӧр уджалӧмкӧд да (либӧ) инвестиция уджкӧд йитчӧм муниципальнӧй нормативнӧй инӧда акт балаяслысь ладмӧдан тӧдчӧмсӧ донъялӧм йылысь, муниципальнӧй нормативнӧй инӧда актъяс серти экспертиза нуӧдӧм йылысь юалӧмъяс кузя Коми Республикаын меставывса асвеськӧдлан органъясӧс юӧр да методика боксянь могмӧдӧм серти;

3) асшӧр уджалӧмкӧд да (либӧ) инвестиция уджкӧд йитчӧм нормативнӧй инӧда акт балаяслысь ладмӧдан тӧдчӧм Коми Республикаса олӧмӧ пӧртысь власьт органъясӧн донъялӧм вылӧ кывкӧртӧдъяс дасьтӧм серти;

4) Коми Республикаса Веськӧдлан котырлӧн, Коми Республикаса олӧмӧ пӧртысь власьт органъяслӧн нормативнӧй инӧда актъяс серти, кутшӧмъяс йитчӧны асшӧр уджалӧмкӧд да (либӧ) инвестиция уджкӧд, экспертиза нуӧдӧм серти.

4. Тайӧ шуӧмсӧ олӧмӧ пӧртӧм бӧрся видзӧдӧ Коми Республикалӧн Веськӧдлан котырса Веськӧдлысьӧс Медводдза вежысь.

5. Лыддьыны вынтӧмӧн Коми Республикаса Веськӧдлан котырлысь шуӧмъяс 3 №-а содтӧдын индӧм лыддьӧг серти.

4. Тайӧ шуӧмыс вынсялӧ сійӧс официальнӧя йӧзӧдан лунсянь.

Коми Республикалӧн Веськӧдлан котырса

Веськӧдлысьӧс Медводдза вежысь                                                Л. Максимова

Сыктывкар

2016 вося рака тӧлысь 18 лун

136 №
ВЫНСЬӦДӦМА

Коми Республикаса Веськӧдлан котырлӧн

2016 во рака тӧлысь 18 лунся 136 №-а шуӧмӧн

(1 №-а содтӧд)
Коми Республикаса нормативнӧй инӧда акт балаяслысь, кутшӧмъясӧс дасьтӧны Коми Республикаса олӧмӧ пӧртысь власьт тэчасын органъяс да кутшӧмъяс йитчӧны асшӧр уджалӧмкӧд да (либӧ) инвестиция уджкӧд,

ладмӧдан тӧдчӧмсӧ донъялан
ПӦРАДОК

I. Панас
1. Тайӧ Пӧрадокыс урчитӧ ладмӧдан тӧдчӧмсӧ донъялан пӧрадок Коми Республикаса оланпас балаяслысь, Коми Республикаса Юралысьлӧн нормативнӧй инӧда акт балаяслысь, Коми Республикаса Веськӧдлан котырлӧн нормативнӧй инӧда акт балаяслысь, Коми Республикаса олӧмӧ пӧртысь власьт органъяслӧн нормативнӧй инӧда акт балаяслысь, кутшӧмъясӧс дасьтӧны Коми Республикаса олӧмӧ пӧртысь власьт тэчасын органъяс да кутшӧмъяс йитчӧны асшӧр уджалӧмкӧд да (либӧ) инвестиция уджкӧд (водзӧ – акт балаяс).

2. Ладмӧдан тӧдчӧм донъялан уджсӧ нуӧдӧны Коми Республикаса олӧмӧ пӧртысь власьт тэчасын органъяс (водзӧ - лӧсьӧдысьяс) сэтшӧм акт балаяс серти, кутшӧмъяс лӧсьӧдӧны выль либӧ вежӧны Коми Республикаса нормативнӧй инӧда актъясӧн водзджык урчитӧм кывкутана могъяс асшӧр уджалысь либӧ инвестиция удж субъектъяслы, а сідзжӧ кутшӧмъяс урчитӧны, вежӧны либӧ дугӧдӧны водзджык индӧм кывкутӧм Коми Республикаса нормативнӧй инӧда актъяс торкалӧмысь, мыйяс йитчӧны асшӧр уджалӧмкӧд да (либӧ) инвестиция уджкӧд.

3. Ладмӧдан тӧдчӧм донъялан уджсӧ оз нуӧдны:

Коми Республикаса оланпас балаяс серти, кутшӧмъяс урчитӧны, вежӧны, дугӧдлӧны, дугӧдӧны республикаса вотъяссӧ, а сідзжӧ федеральнӧй вот серти вот ставкаяс;

Коми Республикаса оланпас балаяс серти, кутшӧмъяс ладмӧдӧны сьӧмкуд серти инӧда йитӧдъяс.

4. Акт балаяслысь ладмӧдан тӧдчӧм донъялӧмсӧ нуӧдӧны сы могысь, медым эрдӧдны положениеяс, кутшӧмъяс пыртӧны ковтӧм уна кывкутана мог, ӧлӧдӧм да дзескӧдӧм асшӧр уджалысь да (либӧ) инвестиция удж субъектъяслы либӧ кутшӧмъяс понда найӧс пыртӧны, а сідзжӧ сэтшӧм положениеяс, кутшӧмъяс понда асшӧр уджалысь да (либӧ) инвестиция удж субъектъяслӧн, а сідзжӧ Коми Республикаса сьӧмкудлӧн артмӧ подувтӧг рӧскод.

II. Ладмӧдан тӧдчӧмсӧ донъялан удж нуӧдӧм

5. Ладмӧдан тӧдчӧмсӧ донъялан уджыс артмӧ татшӧм тшупӧдъясысь:

1) акт бала лӧсьӧдӧм да сійӧс йӧзкотырӧн видлалӧм;

2) ладмӧдан тӧдчӧмсӧ донъялан удж нуӧдӧм йылысь ӧтувъя отчёт дасьтӧм (водзӧ – ӧтувъя отчёт);

3) Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн (водзӧ – уполномочитӧм орган) ладмӧдан тӧдчӧмсӧ донъялӧм йылысь кывкӧртӧд дасьтӧм (водзӧ – кывкӧртӧд).

6. Лӧсьӧдысь лӧсьӧдӧ акт баласӧ Коми Республикаса Юралысьлӧн Уджаланартӧн, Коми Республикаса Веськӧдлан котырлӧн Уджаланартӧн, лӧсьӧдысьӧн вынсьӧдӧм делопроизводство кузя инструкцияӧн урчитӧм пӧрадок серти.

7. Акт бала лӧсьӧдігӧн медбур инӧда ладмӧданногсӧ бӧрйӧны татшӧм муртӧсъяс тӧд вылӧ босьтӧмӧн:

а) окталун, кутшӧмӧс тӧдмалӧны индӧм ладмӧдан могъяссӧ збыльмӧдны позянлун ыджда серти;

б) вӧзъян инӧда ладмӧдӧм серти лоны вермана адресатъяслӧн да Коми Республикаса республиканскӧй сьӧмкудлӧн лоны вермана рӧскод подулалан тшупӧд да ыджда;

в) ӧтйӧза йитӧдъясын лӧсялана юкӧнлы лоны вермана пӧльза, мый петкӧдчӧ сылӧн сӧвмӧмлы да конкуренциялы бур условиеяс лӧсьӧдӧмын.

8. Йӧзкотырлысь видзӧдлассӧ тӧд вылӧ босьтӧм могысь лӧсьӧдысь видлалӧ гражданакӧд да организацияяскӧд, сы лыдын накӧд, кодъяс петкӧдлӧны Коми Республикаса асшӧр уджалысьяс ӧтувлысь интересъяссӧ.

8.1. Йӧзкотырын видлалӧмсӧ нуӧдӧм могысь лӧсьӧдысь акт бала лӧсьӧдан лунсянь 5 уджалан лун чӧжӧн йӧзӧдӧ «Ӧтуввез» юӧртан-телекоммуникация везйын аслас официальнӧй сайтын (водзӧ – официальнӧй сайт):

а) акт бала текст;

б) гӧгӧрвоӧдана записка акт балалысь сюрӧссӧ дженьыда гижӧмӧн, сійӧс примитны коланлунсӧ подулалӧмӧн, сы лыдын сэтшӧм мытшӧдъяс восьтӧмӧн, кутшӧмъясӧс бырӧдӧм вылӧ веськӧдӧма выль инӧда ладмӧдӧмсӧ, ӧтйӧза йитӧдъясын участвуйтысьяслысь шӧр группаяс индӧмӧн, кодъяслӧн интересъясӧ инмӧ тӧдчӧмыс, нормативнӧй инӧда актъяс примитан социально-экономическӧй, финансӧвӧй да мукӧд бӧртасъяс водзвыв висьталӧмӧн, а сідзжӧ тайӧ нормативнӧй инӧда акт примиттӧм дырйи лоӧмтор йылысь юӧртӧмӧн;

в) акт бала йӧзкотырӧн видлалӧмсӧ нуӧдан кадколастъяс йылысь юӧр;

г) вӧзйӧмъяс босьтан кадколаст йылысь да найӧс сетанногъяс йылысь юӧр;

д) йӧзкотырӧн видлалӧмын участвуйтысьяслы юалӧмъяс лыддьӧг;

е) мукӧд материал, кутшӧм подулалӧ мытшӧдсӧ да вӧзъян ладмӧданногсӧ.

Акт бала серти юалӧмъяс лыддьӧгсӧ лӧсьӧдӧ лӧсьӧдысь акт балалӧн аслыспӧлӧслун серти. Юалӧмъясӧн ылӧса лыддьӧгсӧ вынсьӧдӧ уполномочитӧм орган.

8.2. Официальнӧй сайт вылын материалъяс йӧзӧдан лунсянь ӧти уджалан лунысь оз дырджык кадколастӧ лӧсьӧдысь мӧдӧдӧ йӧзӧданін йылысь юӧрсӧ (тырвыйӧ электроннӧй инпас) Коми Республикаын асшӧр уджалысьяслысь инӧдъяс торъя дорйысьлы, Коми Республикаса асшӧр уджалысьяс ӧтувлысь интересъяс петкӧдлысь организацияясӧ, кодъяс кырымалісны уполномочитӧм органкӧд артмӧдчӧмъяс, мукӧд организацияӧ, кодъясӧс колӧ босьтчӧдны акт баласӧ видлавны.

8.3. Акт бала йӧзкотырӧн видлалан кадколастсӧ урчитӧ лӧсьӧдысь, да сійӧ оз вермы лоны 15 календарнӧй лунысь дженьыдджыкӧн лӧсьӧдысьлӧн официальнӧй сайтын йӧзӧдан лунсянь.

8.4. Лӧсьӧдысьлы колӧ видлавны став вӧзйӧмсӧ, кутшӧмъяс воисны урчитӧм кадколастӧ акт бала кузя йӧзкотырӧн видлалӧмсӧ нуӧдӧм серти, да йӧзкотырӧн видлалӧмсӧ нуӧдан урчитӧм кадколаст помасьӧм бӧрын 5 уджалан лун чӧжӧн дасьтыны вӧзйӧмъяс чукӧр найӧс учётӧ босьтӧм йылысь либӧ найӧс ӧтдортан помкаяс йылысь тӧдмӧгъяс индӧмӧн.

8.5. Вӧзйӧмъяс чукӧрын индыссьӧ татшӧм юӧр:

а) вӧзйӧмлӧн автор да сюрӧс;

б) сійӧс видлалан бӧртас (кӧсйӧны-ӧ вӧдитчыны тайӧ вӧзйӧмӧн акт бала лӧсьӧдігӧн либӧ сійӧс лӧсьӧдӧмысь ӧткажитчӧм йылысь подулалӧм помшуӧм; вӧзйӧмӧн вӧдитчӧмысь ӧткажитчӧм дырйи индыссьӧны татшӧм помшуӧмлӧн помкаяс);

в) организацияяс лыддьӧг, кодъяслы вӧлі мӧдӧдӧма акт бала йӧзӧдӧм йылысь юӧр тайӧ Пӧрадоклӧн 8.2 пункт серти.

8.6. Акт бала лӧсьӧдӧмысь ӧткажитчӧм йылысь помшуӧм примитӧм дырйи йӧзкотырӧн видлалӧмъяс нуӧдан кывкӧртӧдъяс серти помшуӧмсӧ примитан лунсянь 1 уджалан лун чӧжӧн лӧсьӧдысь йӧзӧдӧ официальнӧй сайтын лӧсялана юӧрсӧ да юӧртӧ примитӧм помшуӧм йылысь организацияяслы, кодъяслы водзджык юӧртлісны акт бала йӧзӧдӧм йылысь.

9. Йӧзкотырӧн видлалӧмсӧ нуӧдан кывкӧртӧдъяс серти 5 уджалан лун чӧжӧн вӧзйӧмъяс чукӧр лӧсьӧдан лунсянь лӧсьӧдысь дасьтӧ ӧтувъя отчёт тайӧ Пӧрадок дорӧ содтӧдын индӧм форма серти.

10. Ӧтувъя отчётсӧ кырымалӧны лӧсьӧдысьлӧн юрнуӧдысь дасьтан лунсянь 3 уджалан лун чӧжӧн.

Ӧтувъя отчётӧ пыртӧны мыччӧдъясӧн вӧдитчан ӧшмӧсъяс.

Ӧтувъя отчёт гижӧм вылӧ колана арталӧмъяссӧ вайӧдӧны сы дорӧ содтӧдын.

Колӧ, медым мыччӧдъяслӧн ӧшмӧсъяс йылысь да арталанногъяс йылысь юӧрсӧ позис прӧверитны. Сэк, кор арталӧмъяссӧ вӧчӧма сэтшӧм мыччӧдъяс подув вылын, кутшӧмъясӧс абу йӧзӧдӧма восьса ӧшмӧсъясын, татшӧм мыччӧдъяссӧ колӧ тырвыйӧ вайӧдны ӧтувъя отчёт дорӧ содтӧдын.
III. Кывкӧртӧд дасьтӧм
11. Лӧсьӧдысь мӧдӧдӧ акт баласӧ да ӧтувъя отчётсӧ уполномочитӧм органӧ кывкӧртӧд дасьтӧм могысь ӧтувъя отчёт кырымалан лунсянь 3 уджалан лун чӧжӧн.

12. Уполномочитӧм орган бергӧдӧ документъяссӧ лӧсьӧдысьлы воан лун бӧрын мунысь 3 уджалан лунысь оз сёрджык сэк, кор акт балаыс либӧ ӧтувъя отчётыс абу, а сідзжӧ сэк, кор ӧтувъя отчётсӧ лӧсьӧдӧма абу тайӧ Пӧрадок дорӧ содтӧдын индӧм форма серти документъяс бергӧдӧм вылӧ подулӧн лоӧм помкаяс индӧмӧн.

Документъяс бергӧдӧм вылӧ подулӧн лоӧм помкаяс бырӧдӧм бӧрын лӧсьӧдысь сылы документъяс бергӧдан лунсянь 3 уджалан лун чӧжӧн мӧдысь ыстӧ документъяссӧ уполномочитӧм органӧ кывкӧртӧд дасьтӧм могысь.

13. Сэк, кор йӧзкотырӧн видлалӧмын участвуйтысьяссянь вӧзйӧмъясыс абуӧсь, уполномочитӧм орган нуӧдӧ консультацияяс организацияяскӧд, кутшӧмъясӧс индӧма тайӧ Пӧрадоклӧн 8.2 пунктын, а сідзжӧ уполномочитӧм орган бердын Ӧтйӧза сӧветкӧд кывкӧртӧд дасьтӧм вылӧ урчитӧм кадколаст чӧжӧн.

14. Кывкӧртӧдсӧ дасьтӧ уполномочитӧм орган тайӧ Пӧрадоклӧн 11 пунктын индӧм материалъяс лӧсьӧдысьӧн сетан лунсянь 10 уджалан лунысь оз дырджык кадколастӧ, кырымалӧ сійӧс уполномочитӧм органса юрнуӧдысь, да мӧдӧдӧны сійӧс лӧсьӧдысьлы кырымалӧм бӧрын 2 уджалан лун чӧжӧн.

15. Кывкӧртӧд дасьтігӧн уполномочитӧм орган босьтӧ тӧд вылӧ тӧдмӧгъяс, кутшӧмъясӧс пыртӧма ӧтувъя отчётлӧн лӧсялана юкӧдъясӧ:

а) эрдӧдӧм мытшӧдсӧ висьталан стӧчлун;

б) вӧзъян инӧда ладмӧдӧмлӧн лоны вермана адресатъяслысь тӧдчана аслыспӧлӧслун да лыд индӧмсӧ да налысь лыд вежсьӧмсӧ подулалӧм;

в) вӧзъян инӧда ладмӧдӧмлысь урчитӧм могъяссӧ подулалӧм;

г) вӧзъян инӧда ладмӧдӧмлысь юӧртӧм могъяс збыльмӧдны позянлун;

д) вӧзъян инӧда ладмӧдӧмлысь могъяс збыльмӧдан петкӧдласъяссӧ прӧверитны да найӧс збыльмӧдӧм серти мониторинг нуӧдны позянлун;

е) вӧзъян инӧда ладмӧдӧмлӧн лоны вермана адресатъяслысь содтӧд рӧскод да чӧжӧс да республиканскӧй сьӧмкудлысь рӧскод, кутшӧм йитчӧма вӧзъян инӧда ладмӧдӧм пыртӧмкӧд, ладмӧдысь органӧн донъялӧмлӧн бурлун;

ж) вӧзъян инӧда ладмӧдӧм пыртӧмлысь лоны вермана став риск ладмӧдысь органӧн эрдӧдны верманлун.

16. Кывкӧртӧдын вӧчсьӧны выводъяс сы йылысь, эмӧсь либӧ абуӧсь сэтшӧм положениеяс, кутшӧмъяс пыртӧны ковтӧм уна кывкутана мог, ӧлӧдӧм да дзескӧдӧм асшӧр уджалысь да (либӧ) инвестиция удж субъектъяслы либӧ кутшӧмъяс понда пыртӧны найӧс, а сідзжӧ сэтшӧм положениеяс, кутшӧмъяс понда асшӧр уджалысь да (либӧ) инвестиция удж субъектъяслӧн да Коми Республикаса республиканскӧй сьӧмкудлӧн артмӧ подувтӧг рӧскод, методика серти, кутшӧмӧс вынсьӧдӧма уполномочитӧм органӧн да йӧзӧдӧма вынсьӧдан лунсянь 3 уджалан лун чӧжӧн «Ӧтуввез» юӧртан-телекоммуникация везйын уполномочитӧм органлӧн официальнӧй сайтын (водзӧ – официальнӧй сайт).

17. Сэк, кор кывкӧртӧдын вӧчӧма вывод сы йылысь, мый акт балаын абуӧсь положениеяс, кутшӧмъяс пыртӧны ковтӧм уна кывкутана мог, ӧлӧдӧм да дзескӧдӧм асшӧр уджалысь да (либӧ) инвестиция удж субъектъяслы, либӧ кутшӧмъяс понда пыртӧны найӧс, а сідзжӧ сэтшӧм положениеяс, кутшӧмъяс понда асшӧр уджалысь да (либӧ) инвестиция удж субъектъяслӧн да Коми Республикаса республиканскӧй сьӧмкудлӧн артмӧ подувтӧг рӧскод, то акт баласӧ урчитӧм пӧрадок серти сетӧны видлалӧм вылӧ Коми Республикаса Юралысьлы, Коми Республикаса Веськӧдлан котырлы, лӧсьӧдысьлӧн юрнуӧдысьлы.

18. Лӧсьӧдысь сэтшӧм кывкӧртӧд босьтігӧн, кӧні вӧчӧма вывод, мый эмӧсь положениеяс, кутшӧмъяс пыртӧны ковтӧм уна кывкутана мог, ӧлӧдӧм да дзескӧдӧм асшӧр уджалысь да (либӧ) инвестиция удж субъектъяслы либӧ кутшӧмъяс понда пыртӧны найӧс, а сідзжӧ сэтшӧм положениеяс, кутшӧмъяс понда асшӧр уджалысь да (либӧ) инвестиция удж субъектъяслӧн да Коми Республикаса республиканскӧй сьӧмкудлӧн артмӧ подувтӧг рӧскод:

1) кывкӧртӧдӧ пырысь выводъясӧн сӧгласитчӧм дырйи:

а) дугӧдӧ акт бала серти уджсӧ;

б) помӧдз лӧсьӧдӧ акт баласӧ да гижӧ ӧтувъя отчёт, мый бӧрын мӧдысь ыстӧ акт баласӧ да ӧтувъя отчётсӧ уполномочитӧм органӧ кывкӧртӧд дасьтӧм могысь, кутшӧмӧс вӧчӧны помӧдз лӧсьӧдӧм документъяс босьтан лунсянь 5 уджалан лунысь оз дырджык кадколаст чӧжӧн;

2) кывкӧртӧдӧ пырысь выводъясӧн сӧгласитчытӧм дырйи кывкӧртӧд босьтан лунсянь 10 уджалан лун чӧжӧн:

а) нормативнӧй инӧда акт бала серти примитӧ индӧм актсӧ вынсьӧдӧм йылысь помшуӧм;

б) Коми Республикаса оланпас бала серти, Коми Республикаса Веськӧдлан котырлӧн, Коми Республикаса Юралысьлӧн нормативнӧй инӧда акт бала серти оформитӧ кывкӧртӧдӧ пырысь юӧръясӧн сӧгласитчытӧм йылысь подулалӧм вочакыв да ыстӧ вочакывсӧ да акт баласӧ Коми Республикалӧн Веськӧдлан котырса Веськӧдлысьлы либӧ Коми Республикалӧн Веськӧдлан котырса Веськӧдлысьӧс вежысьлы кывкутана могъяс юклӧм серти акт бала вылын водзӧ удж нуӧдӧм йылысь помшуӧм примитӧм могысь.

19. Уполномочитӧм орган йӧзӧдӧ кывкӧртӧдсӧ официальнӧй сайтын кырымалан лунсянь 3 уджалан лунысь оз сёрджык.

Коми Республикаса

нормативнӧй инӧда акт балаяслысь,

кутшӧмъяс йитчӧны асшӧр уджалӧмкӧд

да (либӧ) инвестиция уджкӧд, 

ладмӧдан тӧдчӧмсӧ

донъялан пӧрадок дорӧ

СОДТӦД

(Форма)

 Нормативнӧй инӧда акт балалысь

ладмӧдан тӧдчӧм донъялӧмсӧ нуӧдӧм йылысь

ӦТУВЪЯ ОТЧЁТ
1. Ӧтувъя юӧр

1.1. Коми Республикаса олӧмӧ пӧртысь власьт орган:

___________________________________________________________________________

           (ним)

1.2. Нормативнӧй инӧда акт балалӧн сикас да ним:

___________________________________________________________________________

           (гижӧмӧн опишитӧм вылӧ места)

1.3. Нормативнӧй инӧда актлӧн водзвыв индӧм вынсялан кадпас:

___________________________________________________________________________

 (индыссьӧ кадпас; сэк, кор положениеяс вынсялӧны разнӧй кадӧ, то тайӧс пасйӧны 10.1 пунктын)

1.4. Мытшӧд дженьыда опишитӧм, кутшӧм вылӧ веськӧдӧма вӧзъян инӧда ладмӧдӧмсӧ:

___________________________________________________________________________

           (гижӧмӧн опишитӧм вылӧ места)

1.5. Вӧзъян инӧда ладмӧдӧмлысь шӧр могъяс дженьыда опишитӧм:

___________________________________________________________________________

           (гижӧмӧн опишитӧм вылӧ места)

1.6. Вӧзъян инӧда ладмӧдӧмлысь сюрӧс дженьыда опишитӧм:

___________________________________________________________________________

           (гижӧмӧн опишитӧм вылӧ места)

1.7. Ладмӧдан органын збыльмӧдысьлӧн йитчӧм вылӧ юӧр:

О.Н.В. ____________________________________________________________________

Чин: _____________________________________________________________________

Тел.: ________________ Электроннӧй пошта инпас: _____________________________

2. Мытшӧд опишитӧм, кутшӧмӧс бырӧдӧм вылӧ веськӧдӧма вӧзъян инӧда ладмӧдӧмсӧ: 

2.1. Мытшӧд:

___________________________________________________________________________

           (гижӧмӧн опишитӧм вылӧ места)

2.2. Мытшӧд артмӧм, эрдӧдӧм йылысь да сійӧс бырӧдӧм вылӧ водзджык примитӧм мераяс йылысь, збыльмӧдӧм бӧртасъяс да видзӧм ресурсъяс йылысь юӧр:

___________________________________________________________________________

           (гижӧмӧн опишитӧм вылӧ места)

2.3. Мытшӧд понда артмӧм лёк бӧртасъяслӧн аслыспӧлӧслун, найӧс лыд серти донъялӧм:

___________________________________________________________________________

           (гижӧмӧн опишитӧм вылӧ места)

2.4.  Мытшӧд артман помкаяс да сійӧс кутысь подувъяс:

___________________________________________________________________________

           (гижӧмӧн опишитӧм вылӧ места)

2.5. Лӧсялана йитӧдъясын участвуйтысьясӧн ас кежысь, канмусянь отсӧгтӧг, мытшӧд бырӧдны позьтӧмлун помкаяс:

___________________________________________________________________________

           (гижӧмӧн опишитӧм вылӧ места)

2.6. Россия Федерацияса мукӧд субъектын, суйӧрсайса канмуясын сэтшӧм жӧ мытшӧдъяс бырӧдан опыт:

___________________________________________________________________________

           (гижӧмӧн опишитӧм вылӧ места)

2.7. Мыччӧд ӧшмӧсъяс:

___________________________________________________________________________

           (гижӧмӧн опишитӧм вылӧ места)

2.8. Мытшӧд йылысь мукӧд юӧр:

___________________________________________________________________________

           (гижӧмӧн опишитӧм вылӧ места)

3. Вӧзъян инӧда ладмӧдӧмлысь шӧр могъяс да найӧс збыльмӧдӧмсӧ донъялан индикаторъяс урчитӧм.

	3.1. Вӧзъян инӧда ладмӧдӧмлӧн шӧр могъяс
	3.2. Вӧзъян инӧда ладмӧдӧмлысь шӧр могъяс збыльмӧдан кадколастъяс
	3.3. Вӧзъян инӧда ладмӧдӧмлысь шӧр могъяс збыльмӧдӧм серти мониторинг нуӧдан тшӧкыдлун
	3.4. Вӧзъян инӧда ладмӧдӧмлысь шӧр могъяс збыльмӧдан индикаторъяс, вояс серти индикаторъяслӧн торъя мога значениеяс

	(1 шӧр мог)
	
	
	

	(2 шӧр мог)
	
	
	

	(3 шӧр мог)
	
	
	


3.5. Нормативнӧй инӧда актъяс, тшӧктӧмъяс, мукӧд помшуӧм, кутшӧмъяс подув вылын артмӧ коланлун лӧсьӧдны тайӧ юкӧнын вӧзъян инӧда ладмӧдӧмсӧ, кутшӧмъяс серти сувтӧдсьӧны индӧм шӧр могъясыс:

 ___________________________________________________________________________

   (индыссьӧ вылынджык тшупӧда нормативнӧй инӧда акт либӧ водзмӧстчӧмӧн лӧсьӧдан пӧрадок)

3.6. Вӧзъян инӧда ладмӧдӧмлысь шӧр могъяс збыльмӧдан индикаторъяс арталанногъяс, арталӧм вылӧ юӧр ӧшмӧсъяс:

___________________________________________________________________________

           (гижӧмӧн опишитӧм вылӧ места)

3.7. Вӧзъян инӧда ладмӧдӧмлысь шӧр могъяс збыльмӧдӧм серти мониторинг нуӧдӧм вылӧ рӧскод донъялӧм: __________________________________________________

                 (гижӧмӧн опишитӧм вылӧ места)

4. Вӧзъян инӧда ладмӧдӧмлӧн лоны вермана адресатъяслысь (налӧн группаяслысь) тӧдчана аслыспӧлӧслун да лыд донъялӧм:

	4.1. Вӧзъян инӧда ладмӧдӧмлӧн лоны вермана адресат группаяс (налысь тӧдчана аслыспӧлӧслун дженьыда опишитӧм)
	4.2. Группаӧ пырысь лыд 
	4.3. Мыччӧд ӧшмӧсъяс

	(1 группа)
	
	

	(2 группа)
	
	

	(3 группа)
	
	


5.  Вӧзъян инӧда ладмӧдӧм пыртӧмкӧд йитӧдын Коми Республикаса канму власьт органъяслӧн (меставывса асвеськӧдлан органъяслӧн) удж (уджмогъяс, кывкутана могъяс, инӧдъяс), а сідзжӧ найӧс збыльмӧдан пӧрадок вежсьӧм:

	5.1. Удж (уджмог, кывкутана мог либӧ инӧд) ним
	5.2. Уджлӧн аслыспӧлӧслун (выль/вежан/

дугӧдан)
	5.3. Уджалан вынъясын рӧскод вежсьӧмсӧ донъялӧм (морт/час вонас), уджалысь лыд вежсьӧм (морт)
	5.4. Мукӧд ресурсын коланлун вежсьӧмсӧ донъялӧм

	1. Канму орган ним

	Удж (уджмог, кывкутана мог либӧ инӧд)
	
	
	

	Удж (уджмог, кывкутана мог либӧ инӧд)
	
	
	

	1. Канму орган ним

	Удж (уджмог, кывкутана мог либӧ инӧд)
	
	
	

	Удж (уджмог, кывкутана мог либӧ инӧд)
	
	
	


6. Коми Республикаса республиканскӧй сьӧмкудлысь (меставывса сьӧмкудъяслысь) содтӧд рӧскод (чӧжӧс) донъялӧм, мый йитчӧма вӧзъян инӧда ладмӧдӧм пыртӧмкӧд:

	6.1. Удж (уджмог, кывкутана мог либӧ инӧд) ним (5.1 пункт серти)
	6.2. Коми Республикаса республиканскӧй сьӧмкудлӧн (меставывса сьӧмкудъяслӧн) рӧскод (лоны вермана чӧжӧс) сикасъяс
	6.3. Рӧскод да лоны вермана чӧжӧс мында донъялӧм, млн. шайт

	Канму орган (меставывса асвеськӧдлан орган) ним (1-сянь N-ӧдз):

	1.1. Удж (уджмог, кывкутана мог либӧ инӧд)
	Ӧтчыдысь рӧскод (1-сянь N-ӧдз) _____ воын:
	

	
	Кадысь кадӧ рӧскод (1-сянь N-ӧдз)  _____ воясся кадколастысь:
	

	
	Лоны вермана чӧжӧс (1-сянь N-ӧдз) _____ воясся кадколастысь:
	

	1.2. Удж (уджмог, кывкутана мог либӧ инӧд)
	Ӧтчыдысь рӧскод (1-сянь N-ӧдз) _____ воын:
	

	
	Кадысь кадӧ рӧскод (1-сянь N-ӧдз) _____ воясся кадколастысь:
	

	
	Лоны вермана чӧжӧс (1-сянь N-ӧдз) _____ воясся кадколастысь:
	

	_____ воясся кадколастысь ӧтчыдысь рӧскод ставнас:
	

	_____ воясся кадколастысь кадысь кадӧ рӧскод ставнас:
	

	_____ воясся кадколастысь лоны вермана рӧскод ставнас:
	


6.4. Коми Республикаса республиканскӧй сьӧмкудлӧн (меставывса сьӧмкудъяслӧн) содтӧд рӧскод (чӧжӧс) йылысь мукӧд тӧдмӧг, кутшӧмъяс йитчӧны вӧзъян инӧда ладмӧдӧм пыртӧмкӧд:

___________________________________________________________________________

           (гижӧмӧн опишитӧм вылӧ места)

6.5. Тӧдмӧг ӧшмӧсъяс:___________________________________________________

___________________________________________________________________________

            (гижӧмӧн опишитӧм вылӧ места)

7. Вӧзъян инӧда ладмӧдӧмлӧн лоны вермана адресатъяслӧн кывкутана могъяс (дзескӧдӧмъяс) вежсьӧм да накӧд йитчӧм содтӧд рӧскод (чӧжӧс):

	7.1. Вӧзъян инӧда ладмӧдӧмлӧн лоны вермана адресат группаяс (ӧтувъя отчётлӧн 4.1 п. серти)
	7.2. Выль кывкутана могъяс да дзескӧдӧмъяс, ӧнія кывкутана могъясын да дзескӧдӧмъясын вежсьӧмъяс, кутшӧмъясӧс пыртӧ вӧзъян инӧда ладмӧдӧм (нормативнӧй инӧда акт балалысь лӧсялана положениеяс индӧмӧн)
	7.3. Рӧскод да лоны вермана чӧжӧс опишитӧм, кутшӧмъяс йитчӧны вӧзъян инӧда ладмӧдӧм пыртӧмкӧд, лыд серти донъялӧм

	1 группа
	
	

	
	
	

	2 группа
	
	

	
	
	


7.4. Вӧзъян инӧда ладмӧдӧмлӧн адресатъяслӧн рӧскод да чӧжӧс, кутшӧмъясӧс оз позь артавны лыд боксянь: 

 ___________________________________________________________________________

           (гижӧмӧн опишитӧм вылӧ места)

7.5. Мыччӧд ӧшмӧсъяс: ____________________________________________________

___________________________________________________________________________

           (гижӧмӧн опишитӧм вылӧ места)

8. Вӧзъян инӧда ладмӧдӧм збыльмӧдӧмлысь лёк бӧртасъяс серти рискъяс донъялӧм:

	8.1. Риск сикас
	8.2. Лёк бӧртасъяслысь лоны верманлун донъялӧм
	8.3. Риск бӧрся контроль сикасъяс
	8.4. Риск бӧрся контроль ыджда (тырвыйӧ/мыйкӧ мында/абу)

	1 риск
	
	
	

	2 риск
	
	
	


8.5. Мыччӧд ӧшмӧсъяс: ____________________________________________________

___________________________________________________________________________

           (гижӧмӧн опишитӧм вылӧ места)

9. Мытшӧд позяна бырӧданногъяс орччӧдӧм:

	
	1 вариант 
	2 вариант 
	3 вариант 

	9.1. Мытшӧд бырӧданноглӧн сюрӧс
	
	
	

	9.2. Шӧркодь кадколастын (1 - 3 во) вӧзъян инӧда ладмӧдӧмлӧн лоны вермана адресатъяслӧн тӧдчана аслыспӧлӧслунъяс да лыд вежсьӧмсӧ донъялӧм 
	
	
	

	9.3. Ладмӧдӧмлӧн лоны вермана адресатъяслӧн содтӧд рӧскод (чӧжӧс) донъялӧм, кутшӧмъяс йитчӧны вӧзъян инӧда ладмӧдӧмсӧ пыртӧмкӧд
	
	
	

	9.4. Коми Республикаса республиканскӧй сьӧмкудлысь рӧскод (чӧжӧс) донъялӧм, кутшӧмъяс йитчӧны вӧзъян инӧда ладмӧдӧмсӧ пыртӧмкӧд
	
	
	

	9.5. Ладмӧдӧмлысь индӧм шӧр могъяс збыльмӧдны позянлунсӧ донъялӧм (ӧтувъя отчётлӧн 3 юкӧд) видлалан вӧзйӧм инӧда ладмӧданногъяс збыльмӧдӧм пыр 
	
	
	

	9.6. Лёк бӧртасъяс серти рискъяс донъялӧм
	
	
	


9.7. Эрдӧдӧм мытшӧд бырӧдӧм серти бӧрйӧм медбур вариант подулалӧм: ___________________________________________________________________________

___________________________________________________________________________

           (гижӧмӧн опишитӧм вылӧ места)

9.8. Мытшӧд бырӧдӧм серти вӧзъян вариант тырвыйӧ опишитӧм: ____________

___________________________________________________________________________

           (гижӧмӧн опишитӧм вылӧ места)

10. Нормативнӧй инӧда акт вынсялӧм вылӧ вуджан кадколаст урчитӧмын да (либӧ) кадколаст нюжӧдӧмын коланлунсӧ либӧ вӧзъян инӧда ладмӧдӧмсӧ водзджык артмӧм йитӧдъяс вылӧ паськӧдӧмын коланлунсӧ донъялӧм:

10.1. Нормативнӧй инӧда акт вынсялан водзвыв индӧм кадпас:

___________________________________________________________________________

 (сэк, кор положениеяс вынсялӧны разнӧй кадӧ, индыссьӧ актлӧн статья (бала пункт) да вынсялан кадпас)

10.2.  Вӧзъян инӧда ладмӧдӧм вынсялӧм вылӧ вуджан кадколаст урчитӧмын да (либӧ) кадколаст нюжӧдӧмын коланлун: эм (абу)

а) вуджан кадколаст: нормативнӧй инӧда акт бала примитан кадпассянь____________лун;

б) вӧзъян инӧда ладмӧдӧмсӧ вынсьӧдан кадколаст нюжӧдӧм: нормативнӧй инӧда акт бала примитан кадпассянь_________________ лун;

10.3. Вӧзъян инӧда ладмӧдӧмсӧ водзджык артмӧм йитӧдъяс вылӧ паськӧдӧмын коланлун: эм (абу).

10.3.1. Водзджык артмӧм йитӧдъяс вылӧ паськалан кадколаст: нормативнӧй инӧда акт бала примитан кадпассянь_________________ лун.

10.4. Нормативнӧй инӧда акт вынсялӧм вылӧ вуджан кадколаст урчитӧмын да (либӧ) кадколаст нюжӧдӧмын коланлунсӧ либӧ вӧзъян инӧда ладмӧдӧмсӧ водзджык артмӧм йитӧдъяс вылӧ паськӧдӧмын коланлунсӧ подулалӧм:

 ________________________________________________________________

            (гижӧмӧн опишитӧм вылӧ места)

Гижсьӧ нормативнӧй инӧда акт бала серти да ӧтувъя отчёт серти восьса консультацияяс нуӧдан бӧртасъяс подув вылын:

11. Нормативнӧй инӧда акт бала серти восьса консультацияяс нуӧдан кадколастъяс йылысь юӧр.

11.1. Нормативнӧй инӧда акт бала серти да ладмӧдан тӧдчанлунсӧ донъялӧм йылысь ӧтувъя отчёт серти восьса консультацияяскӧд йитӧдын вӧзйӧмъяс босьтан кадколаст:

заводитчӧ: 201___ вося ___________________«___» лунӧ;

помасьӧ: 201___ вося ___________________«___» лунӧ.

11.2. Нормативнӧй инӧда акт бала серти восьса консультацияяс дырйи воӧм пасйӧг да вӧзйӧм лыд йылысь тӧдмӧгъяс:

став пасйӧг да вӧзйӧм: ____________________________, на пиысь босьтӧма учётӧ:

тырвыйӧ: __________________, мыйкӧ мында босьтӧма учётӧ: ______________________

11.3. Нормативнӧй инӧда акт бала кузя восьса консультацияяс нуӧдан бӧртасъяс серти воӧм вӧзйӧмъяс чукӧр йӧзӧдан тырвыйӧ электроннӧй инпас:

 ________________________________________________________

                         (гижӧмӧн опишитӧм вылӧ места)

Содтӧд. Ладмӧдан тӧдчанлун донъялігӧн нуӧдӧм восьса консультацияяс дырйи воӧм вӧзйӧмъяс чукӧр найӧс учётӧ босьтӧм йылысь либӧ найӧс ӧтдортан помкаяс индӧмӧн.

Мукӧд вӧзйӧм (ладмӧдысь органлӧн шуӧм серти).

Лӧсьӧдысь юрнуӧдысьлӧн чин ним 

_________________________         ________________ ________________

(инициалъяс, ов)                         (кадпас)     (кырымпас)
ВЫНСЬӦДӦМА

Коми Республикаса Веськӧдлан котырлӧн

2016 во рака тӧлысь 18 лунся 136 №-а шуӧмӧн

(2 №-а содтӧд)

Коми Республикаса Веськӧдлан котырлӧн, Коми Республикаса олӧмӧ пӧртысь власьт органъяслӧн нормативнӧй инӧда актъяс серти, кутшӧмъяс йитчӧны асшӧр уджалӧмкӧд да (либӧ) инвестиция уджкӧд,

экспертиза нуӧдан
ПӦРАДОК

1. Тайӧ Пӧрадокыс урчитӧ Коми Республикаса Веськӧдлан котырлӧн, Коми Республикаса олӧмӧ пӧртысь власьт органъяслӧн нормативнӧй инӧда актъяс серти, кутшӧмъяс йитчӧны асшӧр уджалӧмкӧд да (либӧ) инвестиция уджкӧд, Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн экспертиза нуӧдан пӧрадок (водзӧ – экспертиза).

2. Экспертизасӧ колӧ нуӧдны Коми Республикаса Веськӧдлан котырлӧн нормативнӧй инӧда актъяс серти, Коми Республикаса олӧмӧ пӧртысь власьт органъяслӧн нормативнӧй инӧда актъяс серти, кутшӧмъяс йитчӧны асшӧр уджалӧмкӧд да (либӧ) инвестиция уджкӧд, (водзӧ - нормативнӧй инӧда актъяс), сы могысь, медым эрдӧдны положениеяс, кутшӧмъяс подулавтӧг падмӧдӧны асшӧр уджалӧмсӧ да (либӧ) инвестиция уджсӧ.

3. Экспертиза збыльмӧдсьӧ Коми Республикаса Веськӧдлан котырлӧн, Коми Республикаса олӧмӧ пӧртысь власьт органъяслӧн нормативнӧй инӧда актъяс серти, кутшӧмъяс йитчӧны асшӧр уджалӧмкӧд да (либӧ) инвестиция уджкӧд, экспертиза нуӧдан план серти (водзӧ - План), кутшӧмӧс быд во вынсьӧдӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт орган (водзӧ – уполномочитӧм орган).

4. Плансӧ лӧсьӧдӧны экспертиза нуӧдӧм йылысь вӧзйӧмъяс подув вылын, кутшӧмъяс воисны уполномочитӧм органӧ Коми Республикаса канму власьт органъясысь, Коми Республикаын меставывса асвеськӧдлан органъясысь, ӧтйӧза да мукӧд организацияысь, асшӧр уджалысь да (либӧ) инвестиция удж субъектъяссянь, налӧн ассоциацияясысь да союзъясысь, а сідзжӧ мукӧд йӧзсянь. Уполномочитӧм орган вермӧ ас кежысь пыртны Планӧ нормативнӧй инӧда актъяс сэк, кор наысь эрдӧдӧма положениеяс, мыйяс вермӧны лӧсьӧдны сэтшӧм условиеяс, кутшӧмъяс подулавтӧг падмӧдӧны асшӧр уджалӧмсӧ да (либӧ) инвестиция уджсӧ.

Тайӧ пунктын индӧм вӧзйӧмъяссӧ сетӧны уполномочитӧм органӧ мунан вося вӧльгым тӧлысь 10 лунӧдз.

5. Мунан вося вӧльгым тӧлысь 20 лунӧдз кадколастӧ уполномочитӧм орган мӧдӧдӧ План баласӧ организацияясӧ, кодъяслӧн уджалан могӧн лоӧ асшӧр уджалысь да (либӧ) инвестиция удж субъектъяслысь интересъяс дорйӧм да петкӧдлӧм, да корӧ найӧс индыны ассьыныс видзӧдлассӧ инӧдӧн вӧдитчанног тӧд вылӧ босьтӧмӧн видлалан нормативнӧй инӧда актъяс серти экспертиза нуӧдны коланлун йылысь.

Тайӧ пунктса медводдза абзацын индӧм организацияяс вермӧны мӧдӧдны уполномочитӧм органӧ ассьыныс видзӧдлассӧ уполномочитӧм органӧн урчитӧм кадколастӧ. Тайӧ организацияяслысь видзӧдлассӧ босьтӧны тӧд вылӧ ладмӧдан тӧдчанлун донъялӧмсӧ нуӧдӧм кузя юалӧмъяс серти ӧтувъя удж йылысь Коми Республикаса уполномочитӧм орган да Коми Республикаын асшӧр уджалысьяслӧн ӧткотырысь интересъяс петкӧдлысь организацияяс костын артмӧдчӧмъяс подув вылын.

Тайӧ пунктса медводдза абзацын индӧм организацияясысь босьтӧм видзӧдласъяс подув вылын уполномочитӧм орган индӧм видзӧдласъяс босьтан лунсянь 5 уджалан лун чӧжӧн корректируйтӧ План баласӧ.

6. Уполномочитӧм орган вынсьӧдӧ Плансӧ быд во мунан вося ӧшым тӧлысь 20 лунӧдз мӧд во кежлӧ.

Вынсьӧдан лунсянь 5 уджалан лун чӧжӧн плансӧ йӧзӧдӧны «Ӧтуввез» юӧртан-телекоммуникация везйын уполномочитӧм органлӧн официальнӧй сайтын (водзӧ – официальнӧй сайт) да мӧдӧдӧны Коми Республикаса олӧмӧ пӧртысь власьт тэчасын органъясӧ, кодъяс лоӧны Планӧ пыртӧм нормативнӧй инӧда актъяс лӧсьӧдысьясӧн. Сэк, кор Коми Республикаса олӧмӧ пӧртысь власьт тэчасын органсӧ, коді лоӧ лӧсялана нормативнӧй инӧда акт лӧсьӧдысьӧн, выль ног котыртӧны да (либӧ) бырӧдӧны, Плансӧ тайӧ пунктын индӧм кадколаст чӧжӧн мӧдӧдӧны Коми Республикаса олӧмӧ пӧртысь власьт тэчасын органӧ, кодлы сетӧма уджмогъяссӧ Коми Республикаса олӧмӧ пӧртысь власьт тэчасын выль ног котыртӧм да (либӧ) бырӧдӧм органлысь, коді лӧсьӧдіс лӧсялана нормативнӧй инӧда актсӧ.
 Календарнӧй во чӧжӧн уполномочитӧм орган вермӧ корректируйтны Плансӧ сэк, кор эрдӧдӧма нормативнӧй инӧда актъяс, кутшӧмъясӧ пырӧны тайӧ Пӧрадоклӧн 4 пунктын индӧм тӧдмӧгъяс. Корректируйтӧм Плансӧ вынсьӧдӧ уполномочитӧм орган 10 уджалан лун чӧжӧн нормативнӧй инӧда актъяс эрдӧдан кадсянь, кытчӧ пырӧны тайӧ Пӧрадоклӧн 4 пунктын индӧм тӧдмӧгъяс. Вынсьӧдан лунсянь 5 уджалан лун чӧжӧн корректируйтӧм Плансӧ мӧдӧдӧны Коми Республикаса олӧмӧ пӧртысь власьт тэчасын органъясӧ, кодъясӧс индӧма тайӧ пунктса мӧд абзацын.

7. Быд нормативнӧй инӧда актлы Планын индыссьӧ экспертиза нуӧдан кадколаст, кутшӧм оз вермы лоны экспертиза заводитан кадпассянь куим тӧлысьысь дырджык.

Экспертиза нуӧдан кадпассӧ нюжӧдӧ уполномочитӧм орган, но ӧти тӧлысьысь оз дырджык вылӧ, сэк, кор босьтӧма содтӧд материалъяс, мыччӧдъяс, тӧдмӧгъяс, кор колӧ вӧчны содтӧд арталӧмъяс.

8. Экспертизаӧ пырӧны:

1) восьса консультацияяс;

2) нормативнӧй инӧда акт туялӧм сэтшӧм положениеяс серти, кутшӧмъяс подулавтӧг падмӧдӧны асшӧр уджалӧм да (либӧ) инвестиция удж збыльмӧдӧмсӧ (водзӧ – туялӧм);

3) нормативнӧй инӧда акт серти экспертиза йылысь кывкӧртӧд лӧсьӧдӧм (водзӧ – кывкӧртӧд).

9. Гражданалы да организацияяслы, сы лыдын кодъяс петкӧдлӧны Коми Республикаын асшӧр уджалысь ӧтувлысь интересъяссӧ, восьса консультацияяс нуӧдсьӧны планӧн урчитӧм экспертиза заводитан лунсянь ӧти тӧлысь чӧжӧн.

Официальнӧй сайтын инавсьӧ экспертиза нуӧдӧм йылысь уведомление восьса консультацияяс заводитан да помалан кадколаст индӧмӧн.

10. Нормативнӧй инӧда акт серти экспертиза заводиттӧдз 20 уджалан лунӧн водзджык уполномочитӧм орган:

корӧ Коми Республикаса олӧмӧ пӧртысь власьт тэчасын органлысь, коді лӧсьӧдіс нормативнӧй инӧда актсӧ, либӧ Коми Республикаса олӧмӧ пӧртысь власьт тэчасын органлысь, кодлы сетӧма Коми Республикаса олӧмӧ пӧртысь власьт тэчасын выль ног котыртӧм да (либӧ) бырӧдӧм органлысь уджмогъяссӧ, коді лӧсьӧдіс лӧсялана нормативнӧй инӧда актсӧ, (водзӧ – акт лӧсьӧдысь) материалъяс, кутшӧмъяс колӧны экспертиза нуӧдӧм вылӧ да кытчӧ пырӧны тӧдмӧгъяс (арталӧмъяс, подулалӧмъяс), мыйяс вылын подулавсьӧ лӧсялана ӧтйӧза йитӧдъяс канмусянь ладмӧдны коланлуныс, тайӧ Пӧрадок дорӧ содтӧдын индӧм форма серти да урчитӧ найӧс сетан кадколастсӧ;

шыӧдчӧ асшӧр уджалысьяслысь ӧтувсӧ петкӧдлысьяс дорӧ да мукӧд колана йӧз дорӧ юӧртан-аналитическӧй материалъяс корӧм могысь экспертизаӧн видлалантор серти, да вӧзйӧ найӧс сетан кадколастсӧ.

Сэк, кор лӧсьӧдысь уполномочитӧм органлӧн корӧм серти эз сет тайӧ пунктлӧн медводдза абзацын урчитӧм кадколастӧ экспертиза нуӧдӧм вылӧ колана материалъяссӧ, лӧсялана тӧдмӧгъясыс индыссьӧны кывкӧртӧдын.

11. Туялӧмсӧ нуӧдӧ уполномочитӧм орган 20 уджалан лун чӧжӧн восьса консультацияяс помалан лунсянь.

Туялӧмсӧ нуӧдӧны лӧсьӧдыськӧд да асшодъя экспертъяскӧд ӧтвылысь.

12. Туялӧмъяс нуӧдігӧн уполномочитӧм орган:

а) видлалӧ пасйӧгъяссӧ, вӧзйӧмъяссӧ, тӧдмӧгъяссӧ (арталӧмъяссӧ, подулалӧмъяссӧ), юӧртан-аналитическӧй материалъяссӧ, кутшӧмъяс воисны восьса консультацияяс дырйи;

б) анализируйтӧ нормативнӧй инӧда актлысь положениеяссӧ наӧн вӧдитчанног серти, босьтӧ тӧд вылӧ Коми Республикаса оланпастэчасӧн урчитӧм инӧда ладмӧдан принципъяслы налысь лӧсялӧмсӧ;

в) тӧдмалӧ асшӧр уджалан да инвестиция удж юкӧнын ладмӧдан йитӧдъяс вылӧ нормативнӧй инӧда акт положениеяслӧн тӧдчан аслыспӧлӧслунсӧ да ыдждасӧ;

г) индӧ сійӧс збыльмӧдӧм дырйи мытшӧдъяссӧ, кутшӧмъяс артмӧны нормативнӧй инӧда актлысь положениеясӧн вӧдитчӧм понда, а сідзжӧ лӧсялана йитӧдъяс канмусянь ладмӧдан могъяслы налысь подулалӧмсӧ да коланлунсӧ.

13. Туялігӧн эрдӧдӧны татшӧм положениеяс:

а) нормативнӧй инӧда актын эм Коми Республикаса канму власьт органъясӧ либӧ канму услугаясӧн могмӧдысь учреждениеясӧ документъяс сетӧм йылысь коланаысь унджык корӧм;

б) нормативнӧй инӧда актын эмӧсь корӧмъяс, кутшӧмъяс йитчӧны кутшӧмкӧ активъяс лӧсьӧдны, ньӧбны, видзны, збыльмӧдны коланлункӧд, сёрнитчӧмъяс серти кӧсйысьӧмъяс артмӧмкӧд, кутӧмкӧд либӧ дугӧдӧмкӧд, персонал видзӧмкӧд, торъя сикас удж котыртӧм, збыльмӧдӧм либӧ дугӧдӧм серти юӧр сетӧмкӧд либӧ документъяс дасьтӧмкӧд йитчытӧм уджъяс вӧчӧм, услугаяс сетӧ, кутшӧмъяс понда, асшӧр уджалысь да (либӧ) инвестиция удж субъектлӧн видзӧдлас серти, удж вӧчӧмыс подулавтӧг сьӧктӧдсьӧ либӧ артмӧ тӧдчана рӧскод либӧ оз позь збыльмӧдны асшӧр уджсӧ либӧ инвестиция уджсӧ;

в) абуӧсь колана котыртан либӧ техническӧй условиеяс, кутшӧмъяс понда Коми Республикаса олӧмӧ пӧртысь канму власьт органъяслы оз позь збыльмӧдны асшӧр уджалысь да (либӧ) инвестиция удж субъектъяс серти урчитӧм могъяссӧ;

г) Коми Республикаын технологияяс, инфраструктура, вузӧс да услуга рынок сӧвман тшупӧдыс тырмытӧм сэк, кор лӧсялана инӧда нормаяс вынсьӧдан колана вуджан кадколастыс абу;

д) эмӧсь положениеяс, кутшӧмъяс понда Коми Республикаса консолидируйтӧм сьӧмкудлӧн артмӧ подулавтӧм рӧскод;

е) мукӧд юалӧм асшӧр уджалӧм да (либӧ) инвестиция удж збыльмӧдӧмсӧ подулавтӧг падмӧдӧм серти.

14. Туялан бӧртасъяс серти сійӧс помалан лунсянь 5 уджалан лун чӧжӧн уполномочитӧм орган дасьтӧ кывкӧртӧд бала.

Кывкӧртӧд балаӧ пырӧны:

а) нормативнӧй инӧда акт йылысь, сійӧс лӧсьӧдысь йылысь, сійӧс официальнӧя йӧзӧдан ӧшмӧсъяс йылысь тӧдмӧгъяс;

б) нормативнӧй инӧда актлӧн сэтшӧм эрдӧдӧм положениеяс, кутшӧмъяс подулавтӧг сьӧктӧдӧны асшӧр уджалӧм да (либӧ) инвестиция удж збыльмӧдӧмсӧ;

в) найӧс бырӧдӧм йылысь вӧзйӧмъяс либӧ сы йылысь, мый татшӧм вӧзйӧмъяс абуӧсь;

г) дасьтӧм кывкӧртӧдъяс подулалӧм;

д) восьса консультацияяс нуӧдӧм йылысь, Коми Республикаса канму органъяслӧн да асшӧр уджалысьяслӧн ӧткотыр петкӧдлысьяслӧн, асшодъя экспертъяслӧн видзӧдласъяс йылысь юӧр, сэк, кор найӧ участвуйтӧны туялӧмын.

Кывкӧртӧд формасӧ вынсьӧдӧ уполномочитӧм орган да сійӧс вынсьӧдан лунсянь 3 уджалан лун чӧжӧн йӧзӧдӧ официальнӧй сайтын.

15. Кывкӧртӧд баласӧ сійӧс лӧсьӧдан лунсянь 2 уджалан лун чӧжӧн мӧдӧдӧны:

а) лӧсьӧдысьлы пасйӧгъяс да вӧзйӧмъяс примитны помалан кадколаст индӧмӧн;

б) асшӧр уджалысьяслысь ӧтув петкӧдлысьяслы вочакыв сетӧм вылӧ сійӧс мӧдӧдан кадколаст индӧмӧн.

Урчитӧм кадколастӧ уполномочитӧм органӧ воӧм вочакывъяссӧ, пасйӧгъяссӧ да вӧзйӧмъяссӧ видлалӧны налӧн воан лунсянь 3 уджалан лун чӧжӧн кывкӧртӧд бала помӧдз лӧсьӧдігӧн.

Кывкӧртӧдлысь помӧдз лӧсьӧдӧм баласӧ 2 уджалан лун чӧжӧн кырымалӧ уполномочитӧм органса юрнуӧдысь.

16. Кырымалан лунсянь 2 уджалан лун чӧжӧн кывкӧртӧдсӧ йӧзӧдӧны официальнӧй сайтын да мӧдӧдӧны лӧсьӧдысьлы да мортлы, коді шыӧдчис тайӧ нормативнӧй инӧда акт серти экспертиза нуӧдны вӧзйӧмӧн.

17. Кывкӧртӧдсӧ сійӧс кырымалан лунсянь 2 уджалан лун чӧжӧн мӧдӧдӧны:

1) Коми Республикаса олӧмӧ пӧртысь власьт органлӧн нормативнӧй инӧда акт вылӧ Коми Республикалӧн Веськӧдлан котырса Веськӧдлысьлы, Коми Республикалӧн Веськӧдлан котырса Веськӧдлысьӧс вежысьлы кывкутана могъяс юклӧм серти татшӧм помшуӧмъясысь ӧтиӧс примитӧм могысь:

а) сетны тшӧктӧм выль нормативнӧй инӧда акт лӧсьӧдӧм да примитӧм йылысь;

б) сетны тшӧктӧм нормативнӧй инӧда акт вынтӧмӧн шуӧм йылысь;

в) сетны тшӧктӧм нормативнӧй инӧда актӧ вежсьӧмъяс пыртӧм йылысь;

г) кольны уджалысь ладмӧданногсӧ;

2) Коми Республикаса Веськӧдлан котырлӧн нормативнӧй инӧда акт вылӧ Коми Республикалӧн Веськӧдлан котырса Веськӧдлысьлы татшӧм помшуӧмъясысь ӧтиӧс примитӧм могысь:

а) сетны тшӧктӧм выль нормативнӧй инӧда акт лӧсьӧдӧм да примитӧм йылысь;

б) сетны тшӧктӧм нормативнӧй инӧда акт вынтӧмӧн шуӧм йылысь;

в) сетны тшӧктӧм нормативнӧй инӧда актӧ вежсьӧмъяс пыртӧм йылысь;

г) кольны уджалысь ладмӧданногсӧ.

Кывкӧртӧдсӧ быть колӧ видлавны.

18. План тыртан бӧртасъяссӧ меститӧны уполномочитӧм органлӧн официальнӧй сайтын выль планӧвӧй кадколаст заводитчан лунсянь дас вит уджалан лунысь оз сёрджык.
Коми Республикаса Веськӧдлан котырлӧн,

Коми Республикаса олӧмӧ пӧртысь власьт органъяслӧн

нормативнӧй инӧда актъяс серти,

кутшӧмъяс йитчӧны асшӧр уджалӧмкӧд

да (либӧ) инвестиция уджкӧд,
экспертиза нуӧдан пӧрадок дорӧ

СОДТӦД

(Форма)

Коми Республикаса Веськӧдлан котырлӧн,

Коми Республикаса олӧмӧ пӧртысь власьт органъяслӧн
нормативнӧй инӧда актъяс серти экспертиза нуӧдӧм вылӧ
ЮӦР
1) урчитӧм инӧда ладмӧданноглӧн збыль бур да лёк бӧртасъяс йылысь тӧдмӧгъяс (лыдсӧ да тӧдчана аслыспӧлӧслунсӧ донъялӧм);

2) индӧм ладмӧдан шӧр могъяс збыльмӧдӧм (збыльмӧдтӧм) йылысь тӧдмӧгъяс (ладмӧдан тӧдчанлун донъялӧмсӧ нуӧдӧм йылысь ӧтувъя отчёт подув вылын, сійӧс нуӧдӧм дырйи, либӧ нормативнӧй инӧда акт бала дорӧ гӧгӧрвоӧдана записка подув вылын, кутшӧмӧс дасьтӧма лӧсьӧдӧм дырйи, сэк, кор ладмӧдан тӧдчанлун донъялӧмсӧ абу нуӧдӧма);
	 Инӧда ладмӧдан шӧр могъяс
	Инӧда ладмӧдан шӧр могъяс збыльмӧдан индикаторъяс, вояс серти индикаторъяслӧн торъя мога значениеяс (водзвыв индӧм значение) 
	Инӧда ладмӧдан шӧр могъяс збыльмӧдан индикаторъяс, вояс серти индикаторъяслӧн торъя мога значениеяс (збыльвывса

 значение) 
	Пасйӧд

	(1 шӧр мог)
	
	
	

	(2 шӧр мог)
	
	
	

	(3 шӧр мог)
	
	
	


3) асшӧр уджалысь да (либӧ) инвестиция удж субъектъяслӧн шӧр группаяс йылысь, мукӧд колана йӧз йылысь, сы лыдын Коми Республикаса канму власьт органъяс йылысь, Коми Республикаын муниципальнӧй юкӧнъяслӧн меставывса асвеськӧдлан органъяс йылысь тӧдмӧгъяс, кутшӧмъяслӧн интересъяс вылӧ тӧдчӧ нормативнӧй инӧда актӧн урчитӧм ладмӧдӧмыс, татшӧм субъект лыд йылысь, татшӧм группаяслӧн лыд да тэчас вежсьӧм йылысь. Сэк, кор акт лӧсьӧдігӧн нуӧдісны ладмӧдан тӧдчанлун донъялӧмсӧ, мыччӧдъяссӧ сетӧны тӧдмӧгъяскӧд орччӧдӧмӧн, кутшӧмъясӧс сетӧ лӧсьӧдысь ладмӧдан тӧдчанлун донъялӧмсӧ нуӧдігӧн;

4) асшӧр уджалысь да (либӧ) инвестиция удж субъектъяслӧн, Коми Республикаса канму власьт органъяслӧн, Коми Республикаын муниципальнӧй юкӧнъяслӧн меставывса асвеськӧдлан органъяслӧн збыль рӧскод ыджда йылысь тӧдмӧгъяс, кутшӧмъяс йитчӧны нормативнӧй инӧда актӧн урчитӧм кывкутана могъясӧ либӧ дзескӧдӧмъясӧ кутчысьны коланлункӧд;

5) Коми Республикаса консолидируйтӧм сьӧмкудлӧн рӧскод да чӧжӧс ыджда вежсьӧм йылысь тӧдмӧгъяс, мый йитчӧма инӧда ладмӧдӧмсӧ збыльмӧдӧмкӧд;

6) ладмӧдан могъяс збыльмӧдан окталун бӧрся видзӧданногъяс олӧмӧ пӧртӧм йылысь тӧдмӧгъяс Коми Республикаса консолидируйтӧм сьӧмкудлысь лӧсялана рӧскод индӧмӧн;

7) йӧз лыд йылысь тӧдмӧгъяс, кодъясӧс кыскӧма кывкутӧмӧ нормативнӧй инӧда актӧн урчитӧм корӧмъяс торкӧмысь;

8) мукӧд тӧдмӧг, кутшӧм, лӧсьӧдысь серти, сетӧ позянлун донъявны нормативнӧй инӧда актӧн урчитӧм лӧсялана ладмӧдан йитӧдъяс вылӧ збыль тӧдчӧмсӧ.

Коми Республикаса Веськӧдлан котырлӧн

2016 во рака тӧлысь 18 лунся 136 №-а шуӧм дорӧ

3 №-а СОДТӦД
Коми Республикаса Веськӧдлан котырлысь

вынтӧмӧн лыддьӧм ӧткымын шуӧм
ЛЫДДЬӦГ
1. «Коми Республикаса нормативнӧй инӧда акт балаяслысь ладмӧдан тӧдчӧмсӧ донъялӧм йылысь, Коми Республикаса нормативнӧй инӧда актъяс серти экспертиза йылысь, кутшӧмъяс йитчӧны асшӧр уджалӧмкӧд да (либӧ) инвестиция уджкӧд, да такӧд йитӧдын Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2013 во вӧльгым тӧлысь 1 лунся 420 №-а шуӧм.

2. «Коми Республикаса нормативнӧй инӧда акт балаяслысь ладмӧдан тӧдчӧмсӧ донъялӧм йылысь, Коми Республикаса нормативнӧй инӧда актъяс серти экспертиза йылысь, кутшӧмъяс йитчӧны асшӧр уджалӧмкӧд да (либӧ) инвестиция уджкӧд, да такӧд йитӧдын Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2013 во вӧльгым тӧлысь 1 лунся 420 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2013 во ӧшым тӧлысь 26 лунся 547 №-а шуӧм.

3. «Коми Республикаса нормативнӧй инӧда акт балаяслысь ладмӧдан тӧдчӧмсӧ донъялӧм йылысь, Коми Республикаса нормативнӧй инӧда актъяс серти экспертиза йылысь, кутшӧмъяс йитчӧны асшӧр уджалӧмкӧд да (либӧ) инвестиция уджкӧд, да такӧд йитӧдын Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2013 во вӧльгым тӧлысь 1 лунся 420 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во лӧддза-номъя тӧлысь 18 лунся 237 №-а шуӧм.

4. «Коми Республикаса нормативнӧй инӧда акт балаяслысь ладмӧдан тӧдчӧмсӧ донъялӧм йылысь, Коми Республикаса нормативнӧй инӧда актъяс серти экспертиза йылысь, кутшӧмъяс йитчӧны асшӧр уджалӧмкӧд да (либӧ) инвестиция уджкӧд, да такӧд йитӧдын Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2013 во вӧльгым тӧлысь 1 лунся 420 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во ӧшым тӧлысь 26 лунся 548 №-а шуӧм.

5. «Коми Республикаса нормативнӧй инӧда акт балаяслысь, кутшӧмъясӧс дасьтісны Коми Республикаса олӧмӧ пӧртысь власьт тэчасын органъяс да кутшӧмъяс йитчӧмаӧсь асшӧр уджалӧмкӧд да (либӧ) инвестиция уджкӧд, ладмӧдан тӧдчӧмсӧ донъялӧм, Коми Республикаса Веськӧдлан котырлӧн, Коми Республикаса олӧмӧ пӧртысь власьт органъяслӧн нормативнӧй инӧда актъяс серти, кутшӧмъяс йитчӧмаӧсь асшӧр уджалӧмкӧд да (либӧ) инвестиция уджкӧд, экспертиза йылысь» Коми Республикаса Веськӧдлан котырлӧн 2013 во вӧльгым тӧлысь 1 лунся 420 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2015 во кӧч тӧлысь 23 лунся 406 №-а шуӧм.

6. Коми Республикаса Веськӧдлан котырлӧн ӧткымын шуӧмӧ пыртӧм вежсьӧмъяс лыддьӧглӧн 1 пункт (Коми Республикаса Веськӧдлан котырлӧн 2015 во ӧшым тӧлысь 11 лунся 525 №-а шуӧм дорӧ 2 №-а содтӧд).

